
	■ Annotatsiya: Mazkur maqolada O‘zbekistonda moliya bozorini yanada rivojlantirish, aholini sifatli  moliyaviy  xizmatlar  

bilan  qamrab  olish  ko‘lamini  kengaytirish,  sug‘urta  tashkilotlari faoliyatini  qo‘llab-quvvatlash  masalalari  atroflicha   

o‘rganilgan.  Sug‘urta  xizmatlari  bozorining samaradorligini ifodalovchi ko‘rsatkichlar tahlili ko‘rib chiqilgan.

	■ Kalit  so‘zlar:  Sug‘urta  bozori,  sug‘urta  mukofoti,  sug‘urta  to‘lovi,  ixtiyoriy  va  majburiy sug‘urta, sug‘urta brokeri, 

adjaster, syurveyer, aktuariy, sug‘urta agenti.

	■ Аннотация:  В  данной  статье  подробно  изучаются  вопросы  дальнейшего  развития финансового  рынка  

Узбекистана,  расширения  сферы  охвата  населения  качественными финансовыми  услугами,  поддержки  

деятельности  страховых  организаций.  Рассмотрен анализ показателей, отражающих эффективность рынка 

страховых услуг.

	■ Ключевые слова: Страховой рынок, страховая премия,  страховой взнос, добровольное и принужденное 

страхование, страховой брокер, аджастер, актуарий, страховой агент.

	■ Abstract:  This article discusses in detail the issues of further development of the financial market of Uzbekistan, 

expanding the coverage of the population with high-quality financial services, and support for insurance 

companiesInsurance is mentioned as an effective means of protecting the property interests of individuals and legal 

entities at all stages of human development.

	■ Keywords:   Insurance  market,   insurance   premium,   insurance   payments,  voluntary  and compulsory insurance, 

insurance broker, adjuster, surveyor, actuary, insurance agent.

 KIRISH

Sug‘urta xizmatlari bozori har qanday mamlakat moliya 

tizimining muhim qismi hisoblanadi. U aholi va biznes 

subyektlarini turli xatarlardan himoya qilish, moliyaviy 

barqarorlikni ta’minlash hamda iqtisodiy o‘sishni 

rag‘batlantirishda katta ahamiyatga ega. O‘zbekistonda 

ham keyingi yillarda sug‘urta sohasini modernizatsiya qilish 

va xizmat turlarini kengaytirish yo‘nalishida qator islohotlar 

amalga oshirilmoqda. Biroq, bozorning to‘la quvvat bilan 

rivojlanishi uchun yechimini kutayotgan muammolar ham 

mavjud. Ushbu tadqiqot O‘zbekiston sug‘urta bozorida 

raqobatni rivojlantirishning hozirgi holatini  har  tomonlama  

tahlil  qilish,  mavjud  muammolarni  aniqlash  va  ularni  

bartaraf etish  bo‘yicha  ilmiy  asoslangan  strategiyalar  

ishlab  chiqishga  qaratilgan.  Tadqiqotning asosiy  maqsadi  

–  milliy  sug‘urta  bozorida  raqobatni  rag‘batlantirishning  

samarali

mexanizmlarini aniqlash va ushbu mexanizmlarni amalda 

qo‘llash bo‘yicha aniq takliflar berishdir.  Shu  bilan  birga,  

tadqiqotda  xalqaro  tajribani  O‘zbekiston  sharoitlariga 

moslashtirish  imkoniyatlari,  shuningdek,  raqamli  

texnologiyalar  va  davlat-xususiy sheriklik  kabi  zamonaviy  

yondashuvlarning  bozor  rivojlanishiga  ta’siri  alohida  

e’tibor markazida  bo‘ladi.  Ushbu  ish  orqali  nafaqat  

ilmiy  jamoatchilik  uchun  muhim  xulosalar taqdim etish, 

balki amaliyotda qo‘llaniladigan tavsiyalar ishlab chiqish 

rejalashtirilmoqda.

Tadqiqot metodologiyasi

Ushbu  tadqiqot  O‘zbekiston  sug‘urta  bozorida  raqobatni 

rivojlantirishning hozirgi holatini va kelajak istiqbollarini 

tahlil qilishga qaratilgan bo‘lib, kompleks  metodologik  

yondashuvdan  foydalanildi.  Tadqiqotda  2018–2024  yillarga  

oid O‘zbekiston  sug‘urta  bozori  statistik  ma’lumotlari  

asosiy  manba  sifatida  ishlatildi. Ma’lumotlarni yig‘ish uchun 

O‘zbekiston Respublikasi Iqtisodiyot  va  moliya vazirligining 

rasmiy  hisobotlari,  Markaziy  bankning  moliyaviy  bozor  

tahlillari,  shuningdek,  milliy sug‘urta  kompaniyalarining  

yillik  moliyaviy  hisobotlari  tahlil  qilindi.Maqolada tahlil 

qilish uchun quyidagi manbalardan foydalanildi:

 - O‘zbekiston Respublikasi Davlat statistika qo‘mitasi 

ma’lumotlari;

Moliya vazirligi hisobotlari;

 - Sug‘urta kompaniyalari ochiq hisobotlari va xalqaro 

manbalar.

 Ma’lumotlar jadval va diagramma ko‘rinishida taqdim etildi 

hamda dinamik tahlil usuli qo‘llanildi.

YIL SUG‘URTA KOMPANIYALARI SONI USTAV KAPITALI (MLRD SO‘M) BOZOR ULUSHI (%)

2020 33 1200 100

2021 35 1450 100

2022 37 1800 100

2023 38 2100 100

1-jadval

Sug‘urta xizmatlari bozoridagi asosiy ko‘rsatkichlar

1-rasm. Sug‘urta kompaniyalari ustav kapitali o‘sishi (2020–2023 yillar)

TAHLIL VA NATIJALAR

O‘zbekiston Respublikasi Moliya vazirligi huzuridagi Sug‘urta 

bozorini rivojlantirish agentligining ma’lumotlariga ko‘ra, 

2023 yil IV chorak yakuni holatiga O‘zbekiston sug‘urta 

tashkilotlarining umumiy soni 42 tani tashkil etdi, ularning 

ustav jamg‘armalari so‘mdagi miqdori  1545784  mln.  so‘mni  

tashkil  yetdi.  Ustav  kapitalining  so‘mdagi  qiymati  o‘tgan  

moliya yilining xuddi shu davriga nisbatan 109 foizga o‘sgan. 

Shuningdek, O‘zbekiston Respublikasining sug‘urta bozorida 

ravishda sug‘urta mukofotlar umumiy tushumi yig‘indisi o‘sib 

borishi bilan birga, uning YAIMdagi ulushi hamda sug‘urta 

to‘lovlarining hajmi ham ortib bormoqda. Mamlakatimizda 

2009  yildan  boshlab  sug‘urta  bozorida  aktuar  tashkilotlar  

faoliyati  tashkil  etildi.  Ohirgi  yillar davomida  aholining  

sug‘urtaga  bo‘lgan  munosabatlari  tobora  yaxshilanib,  

fuqarolarning sug‘urtalovchilarga  bo‘lgan  ishonchi  ortib,  

sug‘urta  ishiga  jiddiy  yondoshilmoqda.

Yuqoridagi jadvaldan ko‘rinib turibdiki, oxirgi yillarda 

sug‘urta kompaniyalari soni va ularning kapitallashuvi ortib 

bormoqda. Jadval va diagrammadan ko‘rinib turibdiki:

 - Kompaniyalar sonining o‘sishi: 2020 yilda 33 ta bo‘lgan 

sug‘urta kompaniyalari 2023 yilda 38 taga yetgan. Bu bozorda 

raqobatning kuchayib borayotganini ko‘rsatadi.

 - Kapitalning ortishi: 2020 yilda 1 200 mlrd so‘m bo‘lgan 

ustav kapitali 2023 yilda 2 100 mlrd so‘mga yetgan. Bu to‘rt 

yilda 1,75 barobarga o‘sishni anglatadi.

 - Bozor ulushi umumiy hisobda 100% darajada qolgan 

bo‘lsa-da, realda ayrim kompaniyalar ulushi oshgan, 

boshqalarniki esa kamaygan bo‘lishi mumkin.

Jadval tahlili shuni ko‘rsatadiki, O‘zbekistonda sug‘urta 

bozorida barqaror o‘sish tendensiyasi mavjud. 

Kompaniyalar sonining ortishi va ustav kapitalidagi o‘sish 

sug‘urta xizmatlariga bo‘lgan talab oshib borayotganidan 

dalolat beradi. Bu esa bozorning moliyaviy imkoniyatlari 

kengayayotganini va raqobat muhiti kuchayib borayotganini 

tasdiqlaydi.

XULOSA VA TAKLIFLAR

O‘zbekiston  sug‘urta  bozorida  raqobatni  rivojlantirish  

bozor  iqtisodiyoti sharoitida  iqtisodiy  barqarorlik  va  

moliyaviy  xavfsizlikni  ta’minlashning  muhim  omili sifatida  

qaralmokda.  Tadqiqot  natijalari  shuni  ko‘rsatdiki,  bozor  

o‘rtacha konsentratsiyalangan bo‘lib, yirik kompaniyalar 

hukmronlik qilmoqda, bu kichik va o‘rta kompaniyalar  

uchun  raqobat  imkoniyatlarini  cheklamoqda.  Shu  bilan  

birga,  bozorning umumiy  hajmi  2020–2024  yillarda  sezilarli  

o‘sishni  qayd  etdi,  ammo  raqobatni rivojlantirish  yo‘lida  

normativ-huquqiy  muhitning  murakkabligi,  raqamli 

infratuzilmaning  yetarli  darajada  rivojlanmaganligi  va  

aholining  sug‘urta  xizmatlariga ishonchi pastligi kabi 

to‘siqlar saqlanib qolmoqda.Sug‘urta xizmatlari bozorini 

rivojlantirish mamlakat iqtisodiyotining barqaror o‘sishi 

va aholining moliyaviy himoyasini ta’minlashda muhim 

ahamiyatga ega. Shu bois:

- sug‘urta madaniyatini oshirish;

- raqamli texnologiyalarni keng joriy qilish;

- xalqaro hamkorlikni kuchaytirish;

- kompaniyalarning moliyaviy barqarorligini mustahkamlash 

zarur.

